
GOUVÈNÈ CUOMO ANONSE KÓMANSMAN KONSTRIKSYON NAN NOUVO 

KWIZIN KOMINOTÈ ROCHESTER 
 

Eta ak otorite lokal yo ap selebre pwojè $4.6 milyon nan sante piblik ak 
devlopman mendèv 

 
Gouvènè Andrew M. Cuomo jodia te anonse ke konstriksyon te kòmanse nan nouvo 
kwizin kominotè Foodlink $4.6 milyon. Espas 28,000-pye kare a bento ap gen ekipman 
modèn, pral abilite Foodlink, yon òganizasyon non-pwofi nan Rochester, pou elaji nan 
fason enpòtan pwogram ak sèvis li yo ki vize pou mete fen nan grangou nan rejyon an. 
Nouvo kwizin sant kominotè manje a pral travay pou delvope sante kominotè ak 
nitrisyon, epi redwi povrete grasa kreyasyon travay ke yo vize nan endistri kilinè a.  
 
“Nouvo Sant manje Rochester ap ogmante resous inik rejyon an pou ogmante aksè a 
bon jan kalite manje fre ak devlope ekonomi eta,” Gouvènè Cuomo te deklare. 
“Inisyativ sa ap kondwi kwasans nan endistri agrikòl la, kreye travay ak redwi povrete 
pou deseni kap vini yo.”  
 
“Foodlink te nan sant batay kont grangou nan rejyon Finger Lakes pou plis pase 30 ane, 
e jodia nou onore pou nou ede yon gwo enstitisyon etann posibilite ak enpak menm pi 
lwen,” Gouvènè Adjwen Kathy Hochul te deklare. “Avèk envestisman nou ak 
ekspansyon kwizin Foodlink, nou te fè sant sa vini yon aktivite agrikòl rejyonal ak 
devlopman travay, e rezilta pral lakoz nan pi bon kalite kominote.” 
 
Julia Tedesco, Direktè Egzekitif FoodLink, te deklare, “Sa a se yon gwo jou nan 
istwa Foodlink. Kwizin nou an se yon byen kominotè enpòtan epi li se youn ke fondatè 
nou an,Tom Ferraro, te toujou anvizyone elajisman ak deplase katye jeneral operasyon 
nou. Gen tout anplwaye angaje nou yo finalman travay anba yonsèl twati pral ranfòse 
angajman nou nan vizyon Foodlink pou yon kominote ki ansante, san grangou. Nouvo 
etablisman an pral pèmèt Foodlink ogmante kantite manje nourisan li prepare epi sèvi 
chak jou timoun yo nan vil Rochester, pandan lap fè envestisman enpòtan nan ekonomi 
rejyon an ak ranfòse devlopman mendèv.” 
 
Anpil anplwaye Foodlink ak manm komite yo te rejwenn Gouvènè Adjwen Kathy Hochul 
ak Tedesco pou selebrasyon l, sa ki te akeyi tou otorite lokal, eta ak federal ansanm 
avèk gwo entèvenan yo nan nouvo etablisman an, ki lokalize nan 1999 Mt. Read 
Boulevard nan Rochester. Pwojè a ap kenbe 77 anplwaye Foodlink pandan lap kreye 
34 nouvo djòb sou yon peryòd senkan. Pwogram Fòmasyon kilinè li a pral antrene tou 

20 ak 30 moun endividyèl nan 2019.  
 
Yo te bay pwojè a yon sibvansyon $1 milyon ki soti nan Empire State Development 
atravè Konsèy Devlopman Ekonomik Rejyonal Finger Lakes; $650,000 ki soti nan 
Greater Rochester Health Foundation; $500,000 nan fondasyon Charite Fanmi 
Wegman; ak $200,000 ki soti nan Fondasyon Charite ESL.  
 
Pwojè Kwizin Kominotè Foodlink aliyen avèk Konsèy Devlopman Ekonomik Rejyonal 
Finger Lakes ak Inisyativ plan kwasans stratejik Revitalizasyon Upstate, ansanm avèk 
Inisyativ Anti-povrete nan Rochester-Monroe. Aksè a manje jwe yon wòl santral nan 
devlopman kominotè, rediksyon povrete ak mobilite ekonomik pou rejyon an.  
 
Foodlink vize pou konplete konstriksyon nan etablisman an nan otòn 2016 epi fè li 
fonksyone pou ane lekòl la, lè kwizin nan pi frekante. Plizyè lekòl chatè nan zòn lan, 
pwogram apre-lekòl ak sit patnè jou lekòl pwolonje avèk Foodlink pou bay bon jan kalite 
manje nourisan pou plizyè timoun ki gen revni fèb nan Rochester. Lè lekòl fini, kwizin 
nan ap fonksyone nan sit manje pou Ete ansanm avèk lòt kanp ak pwogram. Pandan 
letan, Foodlink prevwa pou l triple kapasite l, sa ki egal a plis timoun lokal kap manje 
bon jan kalite repa. Anpil etid te rekonèt yon lyen ant pi bon nitrisyon ak pèfòmans 
edikasyon amelyore.  
 
Anplis pou elaji pwodiksyon epi genyen efikasite nan fonksyonman apati yonsèl 
lokasyon, Foodlink ap elaji de lòt inisyativ: Lokal Tretman Valè ajoute ak fòmasyon 
kilinè anplwaye. Yo te fè yon efò konsète nan resan ane yo pou achte pòm nan men 
agrikiltè lokal yo epi tranche yo anvan pou rann yo pi atiran pou timoun yo. Teknik la, ki 
konnen tankou tretman valè ajoute, te antrave pa espas tretman limite ak depans elve 
pou ekipman. Nan nouvo kwizin lan, yap tranche pòm yo nan yon pousantaj 24 bwat pa 
èdtan, olye ke de, e yap pote yon lòt kalite pwodui nan meni a.  
 
Foodlink pral itilize nouvo espas li a tou pou devlope yon pwogram eksperyans travay 
inik. Wegmans te pote espesyalizasyon l pou ede avèk konsepsyon yon kwizin ki pral 
pran an konsiderasyon kantite travay, sekirite manje, kapasite fòmasyon ak evolisyon 
pou kwasans. Konpayi an ap ede devlope tou pwgram fòmasyon kilinè kwizin nan. 
 
Gouvènè Cuomo te anonse tou semèn pase $500,000 ki soti nan pwogram Depatman 
Agrikilti ak Mache FreshConnect, ki pral ede òganizasyon yo, enkli Foodlink nan 
Rochester, pou kreye ak enplemante yon nouvo pwogram Bwat Manje. Pwogram nan 
bay pwodui nourisan ki grandi lokal nan pri redwi pou kominote yo nan Finger Lakes ak 
nan Vil New York, pandan lap travay pou konekte agrikiltè yo avèk nouvo mache ak 
kondwi kwasans nan endistri agrikòl New York.  
 
Komisyonè, PDG ak Prezidan, PDG ak Komisyonè Empire State Development 
Howard Zemsky te deklare, “Nouvo pwojè Foodlink ofri opòtinite pou kreye yon karyè 
nan agrikilti ak endistri kilinè, kote gen yon gwo demann nan rejyon Finger Lakes epi 
kote ESD ap envesti fon enpòtan eta pou ogmante sektè enpòtan sa a.”  

Danny Wegman –Ko-Prezidan Konsèy Devlopman Ekonomik Rejyonal Finger 
Lakes ak PDG Wegman Food Markets, te deklare, “Fason pou nou soti nan povrete 
se yon travay. Gen djòb kilinè ki disponib nan kominote nou an, men kominote nou an 
bezwen travayè ki kalifye tou pou okipe djòb sa yo. Pwogram sa pral fè yon wout long 
pou konble eka sa.” 
 
John Urban, prezidan ak PDG Greater Rochester Health Foundation, te deklare, 
“Asire ke tout timoun Rochester yo gen aksè a ase manje nourisan enpòtan pou sante 
anjeneral kominote nou an. Paske sa te ofri nou yon opòtinite inik pou afekte kondisyon 
sante ak kalite lavi timoun yo nan Rochester, nou te deside pou bay Kwizin Kominotè 
Foodlink yon sibvansyon ki jeneralman pi laj andeyò sik sibvansyon standa nou yo.” 
 
Lidè Majorite Asanble a, Joseph D. Morelle te deklare, “Envestisman enpòtan sa ap 
pèmèt Foodlink plis elaji sou misyon yo nan elaji aksè a sistèm manje fre rejyon nou an 
epi ekipe pwochen anplwaye yo avèk konpetans nesesè pou pouswiv yon karyè ki gen 
siksè nan agrikilti ak sèvis kilinè. Mwen remèsye Gouvènè Cuomo ansanm avèk kòlèg 
mwen yo nan Konsèy Rejyonal la, fanmi Wegman, ESL ak Greater Rochester Health 
Foundation pou angajman ekstra-òdinè yo nan pwojè sa epi soulve moun yo ki bezwen 
l piplis nan kominote nou an.” 
 
Senatè Joe Robach, te deklare, “Foodlink se yon resous enpòtan pou kominote 
Rochester ak rejyon nou an. Envestisman $1 milyon dola sa ki soti nan Konsèy 
Devlopman Ekonomik Rejyonal Finger Lakes pral fè bon itilizasyon, ede Foodlink elaji 
pwogram ak sèvis li epi travay nan bi prensipal pou mete fen nan grangou. Mwen sèten 
keTom Ferraro ap ri sou nou tout jodia.” 
 
Majistra Vil Rochester Lovely Warren te deklare, “Nou rekonesan pou Foodlink pou 
tout sa li fè pou kominote sa a. Foodlink prepare apeprè 4,000 repa nourisan pou 
timoun Rochester chak jou. Lè etablisman sa fini, yo pral anmezi pou triple kapasite yo 
nan plis pase 12,000 repa pa jou. Etid montre yon lyen klè ant manje ak rezilta 
edikasyon, fè Foodlink vini yon patnè enpòtan nan efò nou pou kreye plis travay, katye 
ki pi ansekirite ak dinamik ak pi bon opòtinite edikasyon pou sitwayen yo nan 
Rochester.” 
 
Akselere Finger Lakes Delavan 
Anons jodia konplete “Elan Finger Lakes,”anprent konpreyansif rejyon an pou jenere 
kwasans ekonomik solid ak devlopman kominotè. Eta a deja envesti plis pase $3.4 
milya nan rejyon an depi 2012 pou sipòte plan li – envesti nan ensdistri enpòtan ki gen 
ladann fotonik, agrikilti ak pwodiksyon manje, ak manifakti avanse. Jodia, chomaj 
desann nan nivo ki pi ba depi avan Gran Resesyon an; enpo sou revni pèsonèl ak 
antrepriz desann; epi biznis yo ap chwazi kote tankou Rochester, Batavia ak 
Canandaigua kòm destinasyon pou yo grandi ak envesti. 
 
Kounye a, rejyon an ap akselere Finger Lakes Forward avèk yon envestisman Eta $500 
milyon atravè Inisyativ Revitalizasyon Upstate la, Gouvènè Cuomo te anonse an 
Desanm 2015. Envestisman $500 milyon Eta a pral ankouraje biznis prive pou yo 

envesti plis pase $2.5 bilyon – e plan rejyon an, jan yo te soumèt li, pwofite jiska 8,200 
nouvo djòb. Plis enfòmasyon disponib la. 
 
Enfòmasyon sou Foodlink 
Foodlink se yon sant manje rejyonal ak bank manje Feeding America kap sèvi konte 
Allegany, Genesee, Livingston, Monroe, Ontario, Orleans, Seneca, Wayne, Wyoming, 
ak Yates. Operasyon nou ap sible rasin koz grangou nan distribye manje a yon rezo 
ajans sèvis imen, sèvi manje grasa kwizin komèsyal nou an, epi ofri plis pase 30 
pwogram ki gen rapò avèk manje. Nan 2015, Foodlink te distribye preske 19 milyon liv 
manje – sa ki gen ladan 4.6 milyon liv pwodui – ofri plis pase 200 kou edikasyon 
nitrisyon, epi kreye novuo pwen aksè pou bon jan kalite manje nan kominote defavorize 
yo. Apwòch inove nou an adrese dirèkteman diferans sante ki gen rapò avèk sekirite 
manje. Aprann plis sou misyon nou pou mete fen nan grangou epi ogmante kapasite 
manje pou devlope pi bon kalite kominote nan www.foodlinkny.org. 

